
Немислилени Немислилени 
онгларын тюп-баш онгларын тюп-баш 

этгенлеэтгенле

Тёрт тюбешиуюн да Тёрт тюбешиуюн да 
болжалдан алгъаболжалдан алгъаКиеу нёгерлеКиеу нёгерле

3 бет 4 бет

Биринчи Биринчи 
малкъар хор малкъар хор 

- Хыйса, завод къачан ишлеп 
башлагъанды эмда шёндю къал-
лай продукция береди?

- Октябрь айда хайырланыргъа 
гипс плитала чыгъарыучу оборудо-
вание берилгенди. Андан бери ол 
20 минг квадрат метр продукция 
жарашдыргъанды. Толу кюч бла 
ишлеп башласа уа, аны ёлчеми 
35 минг квадрат метрге дери 
жетерикди. Аны бла бирге дагъ-
ыда 100 тонна чакълы къургъакъ 
смесьле да чыгъарылгъандыла. 
Продукция кёп къалмай барысы 
да сатылгъанды.

- Предприятияны юсюнден да 
айтсагъыз эди.

- Мында къауум производство 
бёлюмле бардыла. Сырьёну – гипс 
ташны – биз Бедык элни къатында 
карьерден алабыз. Ал тергеулеге 
кёре, анда 21 миллион тонна был-

лай таш барды. Ызы бла анда, же-
ринде окъуна, ол оборудованияда 
ууакъ этилип, хайырланырча аллай 
халгъа келтириледи.

Алгъаракъда Тырныауузда къу-
рулуш гипс бла ангидрид смесь-
лени чыгъарыучу производстволу 
оборудованияланы сынау халда 
ишлетип кёргенбиз. Гипс панель-
лени жарашдырыучу эки жангы 
ызны орнатыу ишле уа ноябрь 
айда бошаллыкъдыла. Саулай 
алып айтханда, жылны ахырына 
дери битеу жангыртыу ишле та-
мамланып, завод толу кючю бла 
ишлеп башларыкъды. Келир жыл 
а продукцияны сатыу, рынокну 
кенгертиу эм алыучуланы излеу 
вопросла бла кюреширикбиз.

- Продукциягъа сурам бармы-
ды?

- Ол бёлюм энди айнып баш-

лагъанды дерге боллукъду. Алыу-
чуланы асламысы къоншу регион-
ладандыла. Юч жюз километрге 
дери товар ауур жюк ташыучу 
машинала бла элтиледи. Алыучу 
андан узакъда болса уа, продук-
ция ары Чегемде базадан темир 
жол транспорт бла ташыллыкъды.

- Заводда къаллай бир адам 
ишлейди?

- Бюгюнлюкге производство-
да 220 адам урунады. Жангыр-
тыу ишлеге къатышханла да ол 
сандадыла. Заводда ишлерге 
сюйгенлеге бир къауум излемле 
бардыла. Жангы келгенлени обо-
рудование бла шагъырейлендире-
биз; кесибизни неда Германиядан 
келген специалистле юйретедиле 
аланы. Битеу жангыртыу ишле 
бошалгъандан сора уа, мында 
уруннганланы саны юч жюзден 
атларыкъды.

Ушакъны ТЕМИРЛАНЫ 
Анатолий бардыргъанды.

Бахсанны аграрийлери тирлик 
жыйыу эмда сабанланы сюрюу 
ишлени бошай турадыла. Чёплеу 
быйыл 1046 гектарда ёсдюрюлген 
эди да, андан 1570 тонна жыйыл-
гъанды. Аны тирликлилиги бир 
гектардан онбеш центнер болгъан-
ды. Нартюхню урлукъгъа жараулу 
гибрид тюрлюлери 1475 гектаргъа 
себилген эдиле. Жыйылгъан 
мирзеуню ёлчеми 5162 тонна 
болгъанды, тирликлилиги уа бир 
гектардан 35 центнер. Нартюхню 
башха сортларын жыйыу иш энди 
бардырылып башланнганды. Ала 
барысы да 3,2 минг гектар жерни 
аладыла, орулуп а ючден бири 
бошалгъанды. Ал тергеулеге кёре, 
хар гектардан 55-57 центнер мир-
зеу жыйыллыкъды.

Эл мюлк предприятияла кюзлюк 
битимлени урлукъларын себип да 
башлагъандыла. Бу иш бюгюнлюк-
ге 1645 гектарда тамам этилгенди. 
Ол санда будай 1270 гектарны 
алады, кюзлюк арпа – 340, мал 
ашха барлыкъ башха битимле 

уа 205 гектарны. Шахар округну 
администрациясындан билдирген-
лерине кёре, мюлкледе сабанланы 
сюрюу да тири барады. Жерлени 

КъМР-ни Къурулуш эм архитек-
тура министерствосунда Жамауат 
палатаны советини жыйылыуу 
болгъанды. Аны палатаны Эко-
номиканы айнытыу эм предпри-
нимательствогъа болушлукъ этиу 
жаны бла комиссиясыны таматасы 
Руслан Мазлоев бардыргъанды.

Анда талай соруу сюзюлгенди. 
Алай аслам магъана Нальчик ша-
харны жангы генеральный планын 

жарашдырыу бла байламлы сору-
угъа берилгенди. РФ-ни Архитек-
торларыны союзуну республикада 
бёлюмюню правленини башчысы 
Юрий Логоватовский белгилеге-
нича, бусагъатдагъы план эски 
болгъанды, жангыны жарашды-
рыугъа уа жаланда архитектор-
ланы угъай, программистлени да 
къатышдырыргъа керекди. Бек 
биринчи, Нальчикни виртуальный 

кёрюмдюсюн ишлеп, шахарда жа-
шагъанла да кеслерини оюмларын 
айталырча, аны министерствону 
Интернетде сайтына салыргъа 
тийишлиди, дегенди ол.     

Советни кётюрюлген тема бла 
байламлы кезиулю жыйылыуу 
жылны ахырына дери боллукъду, 
деп билдиргендиле ведомствону 
пресс-службасындан.

ХАБИБУЛЛАХЛАНЫ Зульфия.

Айныуну планын жарашдырыугъа 
юлюшлерин къошарыкъдыла

Завод шёндюгюлю продукция чыгъарады
«Каббалкгипс» ачыкъ акционер общество жангыртыу 

ишле бошалгъанлары бла продукция чыгъарып баш-
лагъанды. Бизни корреспондентибиз аны техника жаны 
бла директору Тохаланы Хыйса бла ушакъ этгенди.

Тирлик къоранчсыз жыйылады

Оноу

Тюзлюк
тохташдырылгъанды

Нальчикде жашагъан Ан-

желика Козырёва, аны фа-

тарында 2011 жылны август 

айындан бери къауум жууугъу 

жашамагъаныны юсюнден газ 

бла жалчытыу организациягъа 

заявление берген эди. Ол айт-

ханнга кёре, фатарда газны 

эсеплеучю прибор жокъду, аны 

себепли тёлеуле белгиленнген 

нормативле бла, алай анда 

жашамагъанланы да тергеп, 

алай (терс) жазылып тургъан-

дыла. Организацияда тюзлюк 

табалмагъандан сора, тиширыу 

Россей Федерацияны Прези-

дентини приёмныйине письмо 

жазгъанды.

Къабарты-Малкъарны Энер-

гетика, ЖКХ эмда тариф по-

литика министерствосуну кон-

троль-ревизия управлениясыны 

специалистлери, бу тарыгъыуну 

юсю бла тинтиуле бардыргъан-

дыла. «Козырёва кёргюзтген 

документлени тюзлюклерин 

тохташдыргъандан сора, «Газ-

пром межрегионгаз Пятигорск» 

компаниядан анга 3639 сом 

къайтарыргъа оноу этилгенди», 

деп билдиргендиле министер-

ствону пресс-службасындан.

3 бет 2 бет 3 бет

Университетни атын Университетни атын 
битеу дуниягъа битеу дуниягъа 
айтдырадылаайтдырадыла

Мухажирни Мухажирни 
татыулу алмаларытатыулу алмалары

2 бет

Аны жырлары кёплени Аны жырлары кёплени 
жашлыкъ кезиулерине жашлыкъ кезиулерине 

къайтарадылакъайтарадыла

Терк районну жангы микро-
районундан биринде фатарны 
бир квадрат метрини багъасы 
он беш минг сом тургъанын 
эшитгенинде, аны бек учузгъа 
санагъанды. Аны биргесине 
баргъан къуллукъчуланы да 
анга ийнананырыкълары келмей 
эди. Районну администрациясы-
ны башчысы Максим Панагов, 
алайтын ётюп баргъан биреуню 
тохтатып: «Айтчы, мында фата-
рынгы къаллай бирге алгъан-
са?», -дейди.  «Хар квадрат метр 
ючюн онбеш минг сом», -деп 
жууаплайды ол. Машинасына 
олтура туруб а: «Теркчиле кесле-
рин кёргюзте биледиле», -деди. 

А лайдан Правительствону 
Председатели эм аны бирге-
сине келгенле «Терекалмаз» 
заводха баргъандыла. Шабат 
кюн болгъаны себепли ишчиле 
жокъ эдиле. Предприятияны 
директорларыны советини пред-
седатели Владимир Хажуев 
чыгъарылгъан продукцияны 
кёргюзтгенди. Заводда  уа, ал-
маз инструментледен сора да, 
буровой коронкала, жемиш, кё-
гет продукция эмда консервала 
чыгъарадыла. Правительствону 
башчысына арт заманда саты-
лып алыннган оборудованиени 
да кёргюзтгендиле.

Ол а, Германиядан келтирил-

ген компьютерни болушлугъу 
бла ишлеген  жангы станокга 
къарай,  операторну иш хакъы 
къаллай бир болгъанын да сор-
гъанды. «Бир айгъа жыйырма 
минг сом алады,-деп жууаплагъ-
андыла анга. - Ол артыкъ уллу 
болмагъанын ангылайбыз, алай, 
шёндюгю къыйын болумдан къу-
тула баргъаныбыз сайын, аны 
хакъы да кётюрюллюкдю».

Энчи предприниматель Дада-
ов  тауукъ ёсдюрюучю комплекси 
да премьер барлыкъ жерле-
ден бири эди. Анда юй къанат-
лычылыкъ бла кюрешгенлеге 
чырмау этген проблемала да 
ачыкъланнгандыла. Бир кишиге 
да керек болмай, атылып къал-
гъан фермада бусагъатда жюз 
он мингден аслам юй къанатлы 
барды. Ала шёндюгюлю обо-
рудованияда эм тыш къыраллы 
технология бла ёсдюрюледиле. 

Константин Храмов: 

Жетишимле болдурулгъан эселе, кемчиликлени 
кетерирге да къолларындан келликлерине ийнанама

Къабарты-Малкъар Республи-
каны Башчысы Арсен Каноков, 
Татарстанны Президенти Рустам 
Миннихановха, 17-чи ноябрьде 
самолёт чачылгъанда ёлгенле-
ни ахлуларына, жууукъларына 
къайгъы сёз берип, телеграмма 
жибергенди.

«Къабарты-Малкъарны жа-
мауаты Къазан шахарны аэро-
портунда бузулуп жерге тюшген 
«Боинг-737» пассажир самолётну 
чачдырылгъаныны юсюнден 
бушуулу хапарны эшитгенде, 
жюреги бек къыйналгъанды, 
ачыу этгенди. Республикада 

жашагъанланы атларындан эм 
кесими атымдан да сизге эм кёп 
миллетли Татарстан Республи-
каны халкъына авиалайнерде 
ажымлы ёлген пассажирле бла 
экипажны членлерине таза жю-
рекден, уллу бушуу этип, къайгъы 
сёз береме. Жашыгъыз Ирекни 

КъМР-ни Башчысы Къазанда самолёт чачылгъанда 
ёлгенлени юйюрлерине къайгъы сёз бергенди

Депутатла бек алгъа Къабарты-
Малкъарны Парламентини кези-
улю пленар жыйылыуун чакъы-
рыргъа оноу этгендиле. Ол 28-чи 
ноябрьде бардырыллыкъды.

Андан сора Парламентни Пред-
седателини биринчи орунбасары 
Руслан Жанимов  «Гражданланы 
жамауат низамны сакълаугъа 
къатышыуларыны юсюнден» 
Къабарты-Малкъар Республи-
каны Законуна тюзетиуле кий-
ириуню юсюнден» КъМР-ни 
законуну проекти бла шагъырей 
этгенди. Анда гражданланы бла 
аланы биригиулерини жамауат 
низамны къатышыуларыны жо-
рукъларын тохташдырыргъа, За-
конда болгъан баш ангыламланы 
магъаналарын ачыкъларгъа 
белгиленеди. Ол санда жама-
уатны келечилерин белгисиз 
тас болгъан адамланы излеуге 
къошаргъа да.

Гражданланы,биригип, жама-
уат низамны сакълаугъа къа-
тышыуларыны формаларына 
жамауат биригиулени, жамауат 
пунктланы да къурау къошул-
лукъдула. Халкъ дружиналаны 
къурау эм аланы ишлери бла 
байламлы жорукъла да тюрле-
нирикдиле.

- Законопроект къабыл кёрюл-
се, законодательствода болгъан 
кемчиликлени кетерирге, право 
низамны сакълаугъа не къадар 
кёп адамны къатышдырыргъа 
онг чыгъарыкъды,-деп чертгенди 
Руслан Жанимов.

«Къабарты-Малкъар Республи-

када гражданланы тарыгъыргъа, 
тилек этерге, оюмларын айтыр-
гъа эркинликлерини къошакъ 
гарантияларыны юсюнден» 
КъМР-ни Законуна да тюзетиуле 
кийирилликдиле. Алагъа кёре, 

къырал Жер-жерли самоуправ-
ление органланы башчылары, 
оноучу къуллукъчу бир ненча 
кере къайтарылгъан тарыгъы-
угъа бла тилекге къарарыгъына 
бла къаллыгъына кеси оноу 
этеди. 

КъМР-ни Парламентини Бюд-
жет, налогла эм финансла жаны 
бла комитетини председатели 
Каншаубий Ахохов президиумну 
сюзюуюне «Транспорт налогну 
юсюнден» Къабарты-Малкъар 
Республиканы Законуну 6-чы 
статьясына тюзетиуле кийириуню 
юсюнден» законопроектни бер-
генди. Ол ангылатханына кёре, 
тюзетиуле кючлери уллу болгъан 
женгил автомобильлени ставка-
лары бла байламлыды, аланы 
кётюрюрге белгиленеди.

- Алай этилсе, КъМР-ни респу-

бликалы бюджетине 38 миллион 
сом файда тюшерикди,-деп бил-
диргенди комитетни таматасы.

Депутатла Парламентни «Къа-
барты-Малкъар Республикада 
Урунууну Жигити» деген майдал-
ны жазылыу халын бла суратын, 

Халкъ дружинала жамауат 
низамны сакълауда

  

Правительство

КъМР-ни Правительствосуну Председатели Кон-
стантин  Храмов республика бла шагъырейлени-
уюн Терк райондан башлагъанды. Шабат кюн ол 
ары барып, оноучу къуллукъчула, эллиле бла да 
тюбешгенди, бир къауум предприятияланы ишле-
рини барыу халларына къарагъанды.

ажымлы ёлгени бла байламлы 
сизге эм сизни ахлуларыгъызгъа 
энчи жюрегими теренинден жар-
сып, къайгъы сёз береме», -деп 
айтылады телеграммада.

КъМР-ни Башчысыны бла 
Правительствосуну 

пресс-службасы. 

ПАРЛАМЕНТ

«Къабарты-Малкъар Республи-
када Урунууну Жигити» деген 
сыйлы атны удостоверениясыны 
бланогуну жазылыу халын бла 
юлгюсюн къабыл кёрюуню юсюн-
ден» бегимини проектин сюз-
гендиле эм къабыл кёргендиле. 
Майдалны алтындан неда башха 
багъалы металлдан хазырларгъа 
белгиленеди. Ол бешмюйюшлю 
жулдузча боллукъду, аны ал бе-
тинде КъМР-ни Къырал гербини 
сураты ишленирикди. Проект сю-
зюлгенден сора, аны Парламент-
ни быйыл кюз арты сессиясыны 

ишлерини юлгюлю планына 
къошаргъа, депутатлагъа эм 
башха тийишли адамлагъа аны 
юсюнден оюмларын билдирир 
ючюн жиберирге оноу этилгенди.

асламысында – 66 процентинде 
жумушланы барысы да тамам 
этилип бошалгъандыла.

ОМАРЛАНЫ Мурат.

Быйыл 22-чи ноябрьде КъМР-ни Парламентини 
юйюнде «Къабарты-Малкъар Республиканы 2014 
жылгъа эм 2015 бла 2016 жылланы план кезиуюне 
республикалы бюджетини юсюнден» законопро-
ектни сюзюуге аталгъан уллу жыйылыу боллукъду. 
Анга организацияланы, къырал эм муниципальный 
органларыны келечилери къатышыргъа боллукъду-

ла. Заявкала эмда законопроектни юсюнден оюмла 
бла эсгертиуле Къабарты-Малкъар Республиканы 
Парламентини Бюджет, налогла эм финансла 
жаны бла комитетине бу адресге жибериледиле: 
360000, КъМР, Нальчик ш., Ленин ор., 55.

Сорлукълары болгъанла бу телефон номерге 
сёлешсинле: (8662) 42-60-84.

ПРОИЗВОДСТВО

КъМР-ни Парламентини Президиумуну пред-
седатели Чеченланы Ануарны башчылыгъы бла 
бардырылгъан кезиулю жыйылыуунда бир къауум 
законопроектле, законодательный башламчы-
лыкъла, РФ-ни субъектлерини чакъырыу сёзлери 
эмда федеральный законланы юслеринден оюмла 
сюзюлгендиле.

Сабан ишле

Къонакъбайлыкъ

Ахыры. Аллы 1-чи бетдеди.

Билим бериу

Ахыры. Аллы 1-чи бетдеди.

Адам кеси жеринде

Бу кюнледе лескенчиле Сири-
ядан жерлешлерибизни Хызны-
Башына экскурсиягъа элтген-
диле. 

Тыш къыраллы жерлешлери-
биз – жыйырма эки адам - мын-
да Къабарты-Малкъар къырал 
университетде окъуйдула. Алгъа 
ала Анзорей элге баргъандыла. 
Анда къонакъланы элни тукъум 
таматалары, администрациясы-
ны келечилери, анда жашагъан 
сириячы юйюрле сакълай эди-
ле. Ала бла тюбешгенден сора 
студентле районну тарых-этно-
графия музейине баргъандыла, 
«тёгерек столну» кезиуюнде уа 
районну администрациясыны 

башчысыны орунбасары Доти 
Бажевни районну къуралыууну 
эм айныууну юсюнден хапарына 
сейир этип тынгылагъандыла. 
Ала кеслери да талай темагъа 
ушакъла бардыргъандыла, ол 
санда жаш тёлюню миллет тёре-
леге кёре юйретиуню юсюнден 
да айтхандыла. Аны ызындан ала 
районну эм бийик жери – Хызны-
Башына кётюрюлгендиле. Артда 
Сервис эм туризм факультетни 
студенти Нарт Абазэ, республика-
да тёрт жыл жашагъанын, мында 
адамла бек огъурлу, не заманда 
да бир бирге болушургъа хазыр 
болгъанларын белгилегенди. 
Ахырында районну чыгъармачы-

лыкъ къауумлары къонакълагъа 
концерт кёргюзтгендиле. 

Жууукъ заманда быллай жоло-
учулукъла республиканы бирси 
жерлерине да боллукъдула. Ала 
тыш къыраллы жерлешлерибиз 
бла байламлыкъла тохташды-
рыр эм кючлер мурат бла эти-
ледиле. Бу ишлени КъМР-ни 
Асламлы информация органла, 
жамауат эмда дин организаци-
яла жаны бла министерствосу 
къурайды, деп билдиргендиле 
Лескен районну администра-
циясыны пресс-службасындан.

ХАБИБУЛЛАХЛАНЫ Зульфия.    

грамма бла барыргъа боладыла. Биринчи - «Work 
and Travel» студентлени алышындырыу проект 
бек белгилисиди. Окъуучулагъа тёрт айгъа АБШ-
гъа барыргъа онг бериледи. Ол заманны ичинде 
ала ишлеген этедиле, кёп тюрлю сферада сынау 
аладыла. 

Экинчи программа - «Au pair». Студетле, бир 
къауум айгъа тыш къыраллы юйюрлеге барып, ала 
бла бирге жашайдыла, аланы адетлерине, тереле-
рине тюшюнедиле. Андан сора да, колледжледе, 
университетледе билим алыргъа да онглары бо-
лады. Бу программаны хайыры бла окъуучуланы 
Европаны битеу къыралларына эм АБШ-гъа да 
жиберебиз. Бусагъатда уа кебюсюнде студентле 
Испаниягъа бла Грециягъа барадыла.

- КъМКъУ-гъа тыш къыралладан окъуучуланы 
келгенлери бу окъуу юйню рейтингин кётюреди 
деген оюмгъа кёз къарамынг къалайды?

- Сёзсюз, мен аны тюзге санайма. Бу шартха тыш 
къыраллы окъуучуланы кёпден-кёп болгъанлары 
шагъатлыкъ этеди. Бусагъатда КъМКъУ-да 300-ге 
жууукъ тыш къыраллы студент окъуйду. Ала ёз 
журтларында  университетибизни атын иги бла айт-
дырадыла. КъМКъУ Россейде угъай, битеу дунияда 
да белгилиди. Бютюнда арт жыллада университет 
тыш къыраллы ВУЗ-ла бла къаты байламлыкъда 
ишлейди, кёп тюрлю халкъла аралы  илму тинти-
уле бардырады. КъМКъУ-ну даражасы кючлене 
баргъаны уа барыбызны да къууандырады. 

МИСИРЛАНЫ Лейля.
Суратны автор алгъанды.

Университетни атын битеу 
дуниягъа айтдырадыла

Бизни къыралыбызны окъуу юйле-
рине не заманда да тыш къыралла-
дан студентле дайым да келгенлей 
турадыла. Аланы жумушларына 
къарайды КъМКъУ-ну Тыш къыралла 
бла байламлыкъ жюрютген арасыны 
тамата инспектору Тикаланы Фати-
ма. Биз да аны бла ушакъ этгенбиз.

- Фатима, ненча къырал бла  байламлыкъ жю-
рютеди сизни ара?

- Бизни университет 40 тыш къыраллы ВУЗ бла 
илму, билим бериу эм ишчи байламлыкъ жюрю-
теди, аладан 24-сю бла келишими барды. Тыш 
къыраллы студентле университетни жашауунда 
айырмалы жер аладыла. Европаны тюрлю-тюрлю 
къыралларындан, АБШ-дан эм Жууукъ Востокдан 
келген окъуучуланы саны жылдан-жылгъа ёсе 
барады.  

- Къайсы къыралладан кёбюрек келедиле 
бизге окъуучула?

- Асламысында, бери билим алыргъа Тюрк-
ден, Сириядан эм Иорданиядан келедиле, алай 
АБШ-ны бла европалы къыралланы окъуучулары 
да бардыла. Белгилисича, Тюркде, Сирияда эм 
Иорданияда мындан кёчюп кетген жерлешлери-
биз жашайдыла. Ол къыраллада жандауурлукъ 
организацияла анда жашагъан кавказлылагъа 
КъМКъУ-ну факультетлерини бюджет жерлерине 
направленияла бередиле.

Жангы окъуу жыл башланнганлы бюджет жер-
леге 150-ге жууукъ, контракт бла уа - 58 студент 
келгендиле. Аланы санында Тюркден бир таулу 
жаш да барды - Мамайланы Хакан. Анда уа анга  
Кючюкбатыр деген тукъум берилгенди. Окъуучула-
ны асламысы медицина факультетни сайлайдыла, 
алай башха усталыкъла алыргъа сюйгенле да 
бардыла. Орус тилни билмегенле биринчи под-
готовительный факультетге киредиле, анда бир 
жыл окъуйдула. Сора сайлагъан факультетлерине 
барыргъа онг табадыла.

КъМКъУ-да тыш къыраллы студентлени юч жер-
лешлери ишлейди: Тюркню, Иорданияны эм Сири-
яны. Ала студентлени жарсыуларына къарайдыла.

Тыш къыраллы студентлени барысын да окъуу 
кезиуге университетни общежитинде орнатабыз, 
мында кеслерин къалай жюрютюрге керек бол-
гъанларын ангылатабыз.

- Кесибизни студентлерибизни уа тыш къы-
раллагъа жиберемисиз, ол иш а къалай жалчы-
тылынады? 

- Окъуу юйлени араларында эки жанлы кели-
шимле болгъаны себепли бизни студентлерибизни 
аллай онглары барды. Аланы терк-терк стажи-
ровкагъа жиберебиз. Студентле эки тюрлю про-

Тыш къыраллыла республикабыз 
бла шагъырейленедиле

ЮЙРЕТИУ

Анга къатышхан волонтёр Ана-
стасия Москоголованы оюмуна 
кёре, алагъа бу семинар бек 
хайырлы болгъанды. Аны ке-
зиуюнде ала баш борчларын 
толтурур ючюн, къысха заман-
ны ичинде этиллик жумушланы 
салыргъа юйреннгендиле. Сора 
грантла алырча проектлени тап 
къалай жарашдырыргъа кере-

клисин ангылагъандыла. Нек 
дегенде анда аны баш мураты 
- аны болушлугъу бла къаллай 
проблема тамамланырыгъы эм 
талай башха затла толусунлай 
жазылыргъа тийишлидиле, деп 
белгилегенди ол. 

Семинарны къурагъанладан 
бири - Виктория Рудская уа, анга 
келгенлени хазырлыкълары, сы-

Сынамларын ёсдюрюрге ахшы амал
Прохладный шахарны администрациясы къурап, 

жаш адамлагъа «Организацияны айнытыу, аны 
ишин къурау» атлы семинар бардырылгъанды. 

Производство андан ары кен-
гертиле турады. Болсада конку-
ренция уллуду, чыгъарылгъан 
продукцияны  сатар жерле алай 
кёп тюйюлдюле. Уллу сатыу-
алыу  сетьлени стандартларына 
келишген бек къыйынды. Эл 
мюлкню министри  Альберт Каз-
дохов, юй къанатлыланы союп, 
этлерин жарашдырырча уллу  
предприятие ишлеуню юсюнден 
сагъыш этерге керекди деп,алай 
оюмлайды.  

Къонакъла  иги кесек жылдан 
бери  къурулушу битмей тургъан  
физкультура - саулукъ сакълау  
комплексни да кёре баргъан-
дыла. Максим Панагов анга 
ахча тилеп, кёп къуллукъчуну 
аллына баргъанын, жарсыугъа, 
иш а жеринден тепмегенин 
айтханды. Константин Храмов 
а, комплексни хар жерине да 
къарап, теркчилеге болушургъа 
сёз бергенди.

Правительствону Председа-
тели Огъары Курп элде энди 
ишленирик сабий садны планы 
бла да шыгъырейленнгенди, ол 
боллукъ жерде ёсген терекле да 
сакълансала иги боллугъун айт-
ханды. Анга билдиргенлерича, 
сабий садда жюз къызчыкъгъа 
бла жашчыкъгъа жер боллукъду, 
ол кеси да келир жылны ючюнчю 
кварталында хайырланылыргъа 
берилирге керекди.

Константин Храмов, район 
больницагъа да барып, анда 
халгъа да къараргъа сюйгенди. 

«Къабарты-Малкъар Респу-
бликада акъылбалыкъ бол-
магъанланы ишлери эм аланы 
эркинликлерин къоруулау жаны 
бла комиссияланы эмда жер-
жерли самоуправленияны ор-
ганларына билим бериу эмда 
акъылбалыкъ болмагъанланы 
ишлерин къурау эм аланы эр-
кинликлерин къоруулау жаны 
бла ишлерин къурау жаны бла 
энчи къырал полномочияла бе-
риуню юсюнден» Законну 14-чю 
статьясына тюзетиуле кийириу-
ню юсюнден», «Къабарты-Мал-
къар Республикада кёп фатарлы 
юйледе жашагъанла барысы да 
хайырланнган мюлкге тынгылы 
ремонт этиуню къурауну юсюн-
ден» КъМР-ни Законуну 11-чи 

Халкъ дружинала жамауат 
низамны сакълауда

Константин Храмов: 

Жетишимле болдурулгъан эселе, кемчиликлени 
кетерирге да къолларындан келликлерине ийнанама

Ары КъМР-ни саулукъ сакълау 
министри Ирма Шетова эмда 
больницаны баш врачы Саламат 
Шихаматова келгендиле. Ала, 
больницаны бёлюмлеринде бо-
луп, саусузла тургъан палаталаны 
бир къауумларына киргендиле, 
врачла, медсестрала бла да 
ушакъ этгендиле.

Журналистлени сорууларына 

жууап бере, Правительствону 
Председатели: «Мен кесим да  ад-
министрацияны башчысы болуп 
ишлегенме, аны себепли шахарда 
дуния бла бир жумуш болгъанын 
бек уста билеме. Бюгюн манга  
кемчиликлени кёргюзтген да 
болмазла, алай саулай алып 
айтханда, мында хал аман тюй-
юлдю. Жетишимлеге жеталгъан 

эселе, кемчиликлени кетерирге 
да къолларындан келликлерине 
ийнанама», -деп чертгенди.

Жууукъ заманда Правитель-
ствону Председатели шагъы-
рейлениу халда республиканы 
башха районларында, шахарла-
рында да боллукъду.

ХОЛАЛАНЫ Марзият.

статьясына тюзетиуле кийириуню 
юсюнден» законопроектле уа фе-
деральный законодательствогъа 
келиширча этилликдиле.

Ахырында депутатла бу адам-
ланы КъМР-ни Парламентини 
Сыйлы грамотасы бла саугъа-
ларгъа оноу этгендиле: билим 
бериуде эм илмуда жетишимле 
болдургъаны ючюн Вологиров 
Мушагид Кушбиевични- Къабар-
ты-Малкъар къырал аграрный 
академияны зоотехниклени ха-
зырлагъан кафедрасыны илму 
консультантын; Патрушева Галина 
Александровнаны – Нальчик ша-
хар округну администрациясыны 
билим бериу департаментини баш 
специалистин; КъМР-де законла 
чыгъарыуну бла парламента-
ризмни айнытыугъа уллу къыйын 
салгъанлары эм республиканы 

законла чыгъарыучу баш орга-
ныны 75-жыллыгъы бла эм Пар-
ламентини 20-жыллыгъы бла 
байламлы Токов Руслан Мухар-
биевични – КъМР-ни Парламен-
тини депутатын, «ТехноАлмаз» 
ООО-ну директорун; Эштреков 
Султан Хабасовични-КъМР-
ни Парламентини депутатын, 
«Сантэк» ОАО-ну генеральный 
директорун; культураны айны-
тыугъа уллу къыйын салгъаны 
эм жетишимле болдургъаны 
ючюн Этчеев Шарабудинни 
жашы Музафарны - «Къабарты-
Малкъар» телеканал» къырал 
казна учрежденияны радиосуну 
малкъар тилде бериулени бар-
дырыучусун.

КъМР-ни Парламентини 
пресс-службасы.

намлары да бирча болмагъанын 
айта, ала кеслерине керекли ин-
формацияны алалгъанларына 
ышаннганын билдиргенди. 

Болсада ала жангыз да бир 
семинар бла чекленип къал-
лыкъ тюйюлдюле. Жууукъ за-
манда «Управление проектами» 
программагъа кёре, тренингле 
бардырыр муратлыдыла.

Елена ПЕННЕР.
Прохладный шахарны 
администрациясыны 

пресс-службасы.  

Бир жол республиканы Башчы-
сы Арсен Каноков, Адыгеягъа 

барып, анда бир сейирлик алмала-
ры болгъан терек бахчаны кёреди 
да, аны ичинден кёпге дери чыкъ-
май айланады, сора биргесине 
келгенлеге: «Бизде уа быллай ал-
мала нек жокъдула?» -деп сорады. 
Министрледен бири уа: «Барды, 
Арсен Баширович, Чегем районда 
Лячинкъаягъа баргъан жолну онг 
жанында быладан эсе ариу да, 
татыулу да битимле ёседиле», 
-дейди. Андан сора республиканы 
оноучусу ол терек бахчаны кеси 
кёзю бла кёрюрге сюеди. Алай бла  
«Аламат» деген мюлкге келеди.

Ол  алмаланы къызара баш-
лагъан кезиую эди. Арсен Кано-
ков, бахчаны теренирегине ки-
рип, кёгетлени къол аязына алып, 
управляющийге айланып: «Была 
уа керти да аламатла кёреме, кюз 
артында бери келип, аладан ал-
май къоймам», -дейди. «Келмей 
къалмагъыз, алмала уа табарбыз», 
-деген эди ол заманда Байсыланы  
Мухажир.

Мен да аны биринчи кере ол 
заманда кёрген эдим. Огъары 

малкъарлы жаш сейирлик терек 
бахча къурагъанын жууукъларыма, 
танышларыма да  айта эдим. Артда 
билгенме Мухажирни алмаларын 
Къабарты-Малкъарда угъай, Рос-
сейни кёп узакъ регионларында да 
уста таныгъанларын. 

Бек алгъа уа терек бахчачылыкъ 
бла атасы Къайсын кюрешгенди. 
Жашларыны да ёсе келгени анга 
болуша, мюлк жюрютюуню жа-
шырынлыкъларына алай бла тю-
шюннгендиле. Мухажир да, школну 
бошагъанындан сора, юйлерини 
къатында жыйырма соткада тере-
клеге къарап, тирлик жыйып тур-
гъанды. Элде бирле аныкъыча бах-
чадан тёрт-беш ящик алма алсала, 
Мухажир тоннала бла жыйгъанды.  
2008 жылда уа  италиялы амалны 
юсюнден эшитгенлей, анга кёре 
терек бахчаны Огъары Малкъарда 
биринчи болуп ол къурагъанды. 
Биринчи жыл тереклерине тынгы-
лы къарап, кереклерин тапдырып 

турады, экинчи жыл а ала тирлик 
бередиле. Быйыл элде бахчасындан 
алты тонна алма алгъанды. Алай 
бла Огъары Малкъарда тыш къы-
раллы технологияланы хайырланып 
гольденле, семиренкала, айдоретле, 
жанатанла,  башха тюрлю алмала да 
къарагъан кёзге хычыуун кёрюнюп, 
жюрекни  да къууандыра ёседиле.

Мухажирни иш кёллюлюгюн, 
мюлкню къурай билгенин, ал-

мала ёсдюрюрге хунерин кёрюп, 
элли бизнесмен Муртазланы Ахмат: 
«Мен жер алайым да, анда терекле 
салып ёсдюрейик»,-дейди. Алай бла 
Лячинкъаяда 75 гектар аладыла. 
Аны алтмыш алты гектарындан 
къалгъаны ташлы  эди. Кёпле: «Ол 
жерге тийген иш да этме, къыйнал-
гъанынг тенгли хайыр алаллыкъ 
тюйюлсе», -дей эдиле. Болсада 
ишден къоркъа билмеген Мухажир, 
ол ёмюрде хайырланылмагъан 
жерни ташладан тазалап башлайды. 
Аланы элли КамАЗ бла чыгъаргъан 
эди. Сора терекле саладыла да, 
чекленнген жууаплылыгъы болгъан 
«Аламат» общество  алай бла  къу-
ралады.

- Бир жерге тюрлю-тюрлю сортлу 
алмала салынсала игиди. Ала бир 
бирлерин урлукъландырып бара-
дыла. Сугъаргъан  да ыйыкъгъа 
эки кере кюн батхандан сора эти-
учюме, -дейди Мухажир. Ол алма 
ёсдюрюуню хапарын сагъатла бла 
айтып турургъа боллукъду. Химия 
дарман салыуну уа унамайды. Ол 
ёсдюрген алмала саулукъгъа заран 
келтирмезге керекдиле деп,алай 
къарайды. Ала ма былай уллу да, 
татыулу да, хайырлы да болур ючюн 
къаллай бир къыйын салыргъа керек 
болады. Терекле  чагъып башлагъ-
анлай, агрономла, тракторчула да 
ишни юсюндедиле. Бюртюкле этип 
башлагъанлай а, артыкъларын, 
юзюп, кетерирге керекди. Ол жу-
мушха техника угъай,  къол къыйын 
керекди. 

Алай а техникасыз да жарамай-
ды, тирлик жыйгъанда уа - ар-

тыкъда бек. Мухажир аллай техника-
ны кеси жарашдыргъанды. Терекле  
юч метрден бийик боладыла, бутакъ-

лары  артыкъ базыкъ 
тюйюлдюле, терк 
сынып кетедиле. Ма 
анга да амал тапхан-
ды хунерли киши. 
Быйыл ол артыкъ 
да бек жарагъанды. 
Тирлик кёп эди, бир 
гектардан отуздан 
аслам тонна кёгет 
жыйылгъанды.

«Башха  терек 
бахчачыла, эштада, 
сизге кёлкъалды эте 
болурла», -деп сора-
ма. «Россей ВТО-гъа киргенди. Биз, 
энчи иели мюлкле къурагъанла, не 
къадар кёп тирлик ёсдюрюп, россей-
лилени бу жерледе ёсген алмала бла 
жалчытыугъа итинирге  керекбиз. 
Шёндю биз алгъан тирлик тыш къы-
ралладан келтирилген алмаланы  он 
процентине окъуна да жетмейди. 
Аны айтханым, рынокда кимге да 
жер табыллыкъды, жаланда тири 
болургъа, адамны саулугъуна заран 
келтирмеген продуктла чыгъар-
сынла ансы», -деп жууаплагъанды 
Мухажир.

«Аламат» тирлигин бу кюнледе 
жыйып бошагъанды. Аны иги кесеги 
Бахсанда теплицалада сакъланы-
рыкъдыла. Болсада мюлк кеси да 
ишлете турады алма сакъланыучу 
складла. Байсы улу дагъыда бир 
проблеманы туура этгенди: «Эл 
мюлк университетибиз барды, керек-
ли специалистле уа жетишмейдиле.
Техника Италиядан келтириледи, 
терекле да алай, сетканы окъуна да 
бизни къыралда эталмайдыла. Ол а 
бир бек багъады. Бери келтиргинчи 
аны багъасына 40 процент къошу-
лады».

Мюлкню  италиячы специалист-
ле да жокълаучудула. Аны 

юсюнден а Мухажир былай айтады: 
«Бир профессор келеди, семинарла 
бардырады, лекцияла окъуйду, алай 
хар затны да толусунлай, ачыкъ 
айтыргъа уа унамайды. Болсада 
сынау аз-аздан жыйышдырылады. 
Жангылычларыбызда юйренебиз, 
эринмей, эрикмей кюрешсенг, ишни 
эбине жетмей къалмайса».

Мухажир салып ёсдюрген итали-
ялы терекле жыйырма беш жылны 
ичинде тирлик берирге керекдиле. 
Алагъа къоратылгъан ахча уа беш-
алты жылдан къайтарыллыкъды. 
Алай мюлкню иелери къысха 
заманны ичинде байыкъмай ама-
лыбыз жокъду деп, анга итинмей-
диле. Бек алгъа ахшы битимле бла 
адамланы ыразы этерге, халкъгъа 
жараргъа сюедиле. Жарагъан да 
этедиле: бусагъатда мюлкде кезиу-
ден кезиуге отуз адам ишлейди, ал-
мала жыйгъан заманда уа аланы 
саны 150-ге да жетеди. Кюн сайын 
алгъан хакълары уа 700-800 сомду.

Андан сора да, Муртазланы 
Ахмат бла Мухажир кёплеге болу-
шадыла. Сёз ючюн, жыл сайын 
бардырылгъан «Нарт оюнлагъа» 
ахча юлюш этмей къоймайдыла. 
«Мухажир а «Къайсыннга жюз ат-
лам» деген проектни  бардырыугъа  
бек тири къатышхан жашладан 
бириди. Къайсыннга тийишли эс-
гертме этилирге керекди деп да, 
биринчи болуп, сёзню ол кётюрген-
ди. Аны бла бирге, ол татлы тенг, 
антлы шуёхду. Бир кере болушдум, 
энди уа не керекди, деп къоймай-
ды. Бек огъурлу адамды»,-дейди 
аны бир эллиси, «Къайсыннга жюз 
атлам» деген проектни жашауда 
бардыргъан Тетууланы Хадис, биз-
ни ушагъыбызгъа къошула.

Мухажирни энтта да уллу умутла-
ры, ахшы муратлары да бардыла. 

ДАЛХАТЛАНЫ Марзият.
Суратны автор алгъанды.

Мухажирни 
татыулу алмалары

Прохладна районну «Роси-
чи» халкъ жыр ансамбли «Как 
на Тереке казаки гуляли» де-
ген Шимал Кавказ даражалы 
Владикавказда бардырылгъан 
фестивальгъа къатышханды. 
Ол РСО-Аланияны Культура 
эм СМИ-ле министерствосуну 
чакъырыуу бла болгъанды анда.

Халкъ жырны байрамы юч 
кюннге созулгъанды. Биринчи 
кюн артистле, Россей Феде-
рацияны субъектлерини бай-
ракъларын алып, шахарны 
орамлары бла баргъандыла. 
Ала Орус академиялы театрны 
аллына жыйылып, фестиваль 

алайда ачылгъанды. «Къазакъ-
ланы жырларыны байрамы, 
жырчыланы кёллерин кётюрюп, 
жарыкъ халда ётгенди. Биз башха 
быллай уллу жыйылыулагъа къа-
тыша тургъаныбыз да, сёз ючюн, 
Чеченде Наурская станицада, 
Краснодар крайда Славянка-
на-Кубаниде,  къараучула танып 
сёлешселе, бек хычыуун кёрюнн-
генди», -дейди колективни баш-
чысы Людмила Гусева. 

Экинчи кюн а «Росичи» Дюгер-
ни Киров атлы районуну Змей-
ская станицасында концерт 
бергенди. Сора Орус театрда 
Культура эм СМИ-ле министри 

Фатима Хабалова фестивальгъа 
къатышханланы барына да са-
угъала бла дипломла бергенди. 
Программаны ахырында гала-
концерт болгъанды. 

«Как на Тереке казаки гуляли» 
атлы фестивальгъа 22 колектив 
къатышханды, ала Владимир 
областьдан, Ставрополь край-
дан, Чеченден, Дагъыстандан, 
Ингушетиядан, РСО-Аланиядан, 
Къабарты-Малкъардан эм баш-
ха регионладан келгендиле. 
Ансамбльле тюрлю-тюрлю экс-
курсиялагъа да баргъандыла, 
артистле бла тюбешгендиле. Ол 
санда РСО-Аланияны искусство-

ларыны сыйлы къуллукъчусу, 
дирижёр Ольга Джанаева ма-
стер-классла бардыргъанды. 
«Росичини» жаш солисткалары 
Нина Руссу бла Александра 
Окопная дюгерлилени тойларын 
салгъанларында келинни ролюн 
ойнагъандыла. Филармонияла-
рыны эр кишиледен къуралгъан 
хору уа  халкъ жырланы айтып 
къууандыргъандыла. Бизни ар-
тистле дагъыда Россейде бек 
бийикде орналгъан Аланский 
Успенский православный эр 
киши монастырьде да болгъан-
дыла. 

Бизни корр.

ФЕСТИВАЛЬ

Къазакъ культураны байрамына къатышхандыла         

З А   М  А  Н

Бюгюн - Ракет аскерлени бла артиллерияны кюнюдю

Законопроект

Бюгюн биз  быллай   ахшы   
къууум бла  жолгъа атланыучу 
киеу нёгерлени  юслеринден 
сёз айтыргъа   таукел  бол-
гъанбыз. Бизни  миллет тёре-
лерибизни, адетлерибизни  бек 
эрттеден бери  келген жоругъ-
уду бу сыйлы  иш бла  жолгъа 
чыкъгъан.  А лгъын атланы  
ойнатып, алтын, кюмюш суу 
ичирилген кереклерин жыл-
тыратып, элден элге  баргъан-
дыла тукъумну, жууукъ-ахлуну 
ышаннгылы жашлары. Бусагъ-
атда ала автомашиналаны  
беллерин бюгюп,  арсарсыз 
жол  кёл аладыла не  узакъ ша-
харлагъа, эллеге да. Бир  жаны 
бла  ол игиди, тенг  жашланы  
керек кюн табылгъанлары, 
нёгерлерини намысын кётю-
рюрге къууанч кюнюнде  аны  
биргесине  болгъанлары. Алай  
киеу нёгерлеге жолдан – къол-
дан къошулгъанланы  барысы 
бла да  жангы   жууукъланы 
юйлерине  жыйылып барыу  
артыкъ махтаулу  тюйюлдю, ол 
эки  жанына да  не даража бер-
мейди, не намыс келтирмейди.

Халкъда  жюрюй келгенине 
кёре, киеу нёгерлеге элде, 

тукъумда да  адамлыкълары, 
чырайлары, къылыкълары, 
тизгинлери, аш  къангада ол-
тура  билген, тойгъа-оюннга 
фахмулары  болгъан, алгъыш 
сёзге чемер жашла сайланн-
гандыла.  Аланы  саны  уа  
келин келлик юйню тамата-
ларыны оноуу бла  тохташды-
рылгъанды. Хар бири энчи-
энчи  белгиленнгенди, эсепге 
алыннганды.

Айхай да,  бу  ишде киеу 
нёгерлени  таматасына  уа  
саулай  элде, тукъумда да 
бек менме деген керти  адам 
сайланнганды. Киеу нёгерле-

Айтханы  закон эди. 
Алай  бу затны   юсюнде баш-

ха  юлгюню да кёргенме. Бир 
жолда, Кёнделенде  уллу   той  
этип,  къыз   чыгъара эдик. Киеу  
нёгерлеге  биз  иги таныгъан, 
сёзю, иши да  тынгылы киши  
башчылыкъ  эте эди. Жай  кече-
ни  узунуна  киеу нёгерле аша-
дыла, ичдиле, тепседиле. Алай 
кюн тийип, жолгъа  атланыр 
кезиу  жетгенде  уа,  тамата ала-
ны  бирге  тийишдиралмады, ол 
айтханнга  тынгылагъан да бол-
мады. Алай бла  киеу нёгерлени   
таматасы орамгъа  чыгъып, 
келин олтурлукъ автомашинаны 
жанында  жангыз кеси  сюелип, 
эки  къолун да  жайып: «Алан, 
мен былагъа не  этейим!»- деген 
сёзлери бюгюн да къулагъыма 
эшитилгенлей турадыла.

Мен  айтырыкъ былайды. 
Киеу нёгерлени   таматасы-

на  не  тынгылы  адам  башчы-
лыкъ этсе да, аны   нёгерлери  
адепли, намыслы болмасала, 
не жумуш бла  келгенлерин 
ангылап, жууаплылыкъны  сез-
меселе, бир адам кесине  ыша-
нылгъан сыйлы борчну толту-
раллыкъ тюйюлдю. Алай болса 
уа, кимни  атындан  баргъан 
эселе да, анга  айып  келтир-
ликдиле.

Дагъыда  башха  юлгю. Воль-
ный  Ауулдан келин ала эдик 
да, уллу  жыйын болуп  ке-
лебиз. Алгъа  хар зат да  тап 
бола  келди да,  артда   ишибиз 
оюлуп къалды. Къалай  бла? 
Таматабыз кесине  базыннган 
жаш эди. Адеби, намысы бла да  
айып алмагъан. Келинни  алып 
чыгъар  заманда  ол къызны   
жанындан таматала олтургъан  
отоугъа, тау адетде  болгъаны-
ча, саламлашыргъа  киргенлей, 
андагъыла стаканны иги да  

кимни  да къолундан келмейди. 
Алай, башда  айта  келгенибиз-
ча, кёпле анга  тийишли  багъа 
бермейдиле. Аны  алайлыгъы-
на шагъатлыкъ этерча дагъыда 
быллай  бир юлгю айтайым.

Арт кезиуде эки  жууукъ да 
келишип, къыз чыгъарадыла, 
киеу кёргюзтедиле. Мен бу кюн-
леде аллай  тойладан биринде 
болгъанма. Алай  жашны   жа-
нындан  келген  жыйын башчы  
къызны  жууукълары, ахлулары  
болгъан  жерге,  нёгерлерин 
да  ызындан  тизип, келди да,  
аузундан бир  сёз чыгъармай, 
алайда болгъанланы  къолла-
рын тутуу бла  ишин  бошады.

Бу мен  айтхан  юлгюле киеу  
нёгерле бир-бирде  кеслерини 
борчларын толтургъан угъай, 
аны  ангылагъан окъуна  этме-
генлерин белгилейди. 

Хурметли газет  окъуучула, 
алыкъа  кёп  адетлерибиз-

ни, тёрелерибизни  билгенле  
бардыла. Ала  айтханны этсек,  
тёрелерибиз  сакъланырла. 
Аны ючюн къайгъырайыкъ. 

Былайда сёз киеу нёгерлени 
жыйылып  жолгъа  атланнган-
ларыны, ашап-ичип ызлары-
на къайтханларыны юсюнден 
бармайды. Ала  жангы жуу-
укълагъа  къаллай  ариу  адет, 
къылыкъ, намыс  кёргюзтген-
лерине, къызны чыгъара ту-
руп, адетлени, тёрени  къалай 
жюрютгенлерине багъа  бичи-
леди. Жашла   орайда  айта уа 
билемидиле тау адетде? Келин 
алып жолгъа атланырдан алгъа  
чыгъыучу чурумла намыс бла 
толтурулдуламы? Ол затладыла 
киеу нёгерлени бетлерин ача-
рыкъ, намысха, сыйгъа тийиш-
ли болургъа элтирик ышанла.

Мен кёре келген жерледе 
киеу нёгерле жангы жуу-

укълагъа тюбей туруп, фах-
муларына, хунерлерине кёре 
кёл кётюрюр сёзле  айтадыла. 
Аллай   башчыны  былай  айт-
ханын эшитгенме «Къутлу бол-
сун тоюгъуз, уланлы,къызлы 
болсун арбазыгъыз. Келгенбиз 
сизге  иги ниет бла  жууукъ-
лукъну хурметине  табына, 
кёп ахшылыкъла  жаусунла 
бюгюнден башлап элигизге, 
юйюгюзге...»

Бу затда  былай  болсун 
деп, чек  салыргъа  къыйын-
ды. Хар ким билгенича сёз 
айтады. Болсада  киеу нёгер-
лени  сынаргъа  деп  этилген 
хыйла чурумланы  хар бирин 
да тийишли кёрюрге  керек 
сунмайма. Сёз ючюн, эки ста-
канны аракъыдан толтуруп, 
бир бирлерине къаплап, аны 
ичип бошаргъа  керекди деп 
къысыу,  дагъыда чий жумурт-
ханы къабугъу бла чайнатыу 
тюз болмаз. Адамны ырбыннга 
тыйыу бир-бирде оюн болмай, 
ауруу болуп къалгъанын да  
кёргенбиз.

Жыйын башчы жангы жу-
уукълагъа алгъыш этгенден  
сора  къолуна тутдурулгъан 
боза   гоппанны дамын  татып 
нёгерлерине узатса, ала да 
ариу  чурумланы,  жик-жиги 
бла  жерлерине  жетдирселе, 
киеуню бёркюне  сакъ  бол-
сала, нёгерлерин къызлагъа  
урлатмай сакъласала, аперим! 
Ол затла  барысы да  тойгъа, 
къууанчха жарыкълыкъ берир, 
миллет  тёреле сакъланыр  
ючюн этиледиле. Алагъа  сан-
сыз къараргъа жарамайды. 
Ала  болмасала, киеу  нёгер-
лени  келгенлери, кетгенлери  
кёзге  кёрюнмей  къаллыкъ-
дыла.

Айхай да,  а детле,  тёре-
ле мардадан оздурулмай 

этилселе игиди ансы,  ким  
къалай  сюйсе, болмачы зат-
ланы  ортагъа  сугъаргъа  жа-
рамайды.

Кертиди, бурун заманлада 
киеу нёгерлени бла бусагъат-
дагъыланы  тенглешдидирге, 
бир кепге  урургъа  жарамай-
ды. Шёндю келин келтире, 
киеу чакъыра туруп кёп  жангы  
адетле, тёреле  кийирилгенди-
ле. Эки жууукъ да  келишип, 
келин  келген кюн киеуню да  
кёргюзтедиле. Алай бла  киеу  
нёгерлени  жумушлары, бир 
жанындан, женгил болады. Ол  
жангы жууукъланы  сейирле-
рине  тап келеди. Къалай-алай 
болса да, ариу адетле, тёреле 
кёп болсунла, киеу нёгерле да  
хар  заманда  жолгъа  къуу-
анып чыкъсынла, муратлары 
толуп къайтсынла, намыслы 
келинле  келтириучю болсунла!

ТЕММОЛАНЫ Мухадин.

1941 жылны кюзюнде фашист  
аскерле Москвагъа къаршы жу-
уукълашхандыла. Гитлерчи ко-
мандование  ара шахарыбызгъа  
уллу кюч бургъан эди. Душманны  
танк колонналары, болалсала, 
Москвагъа  кирлик эдиле. Алай 
аланы алларында къурч  къала  
болуп сюелген совет  аскерле 
Вермахтны  планларын ойгъан  
эдиле. Белгилисича, танкланы  
душманы  артиллерияды. Жаяу 
аскерлеге  - «ёзенлени  бийчеси», 
артиллериягъа уа  «урушну Алла-
хы» деп болгъандыла солдатла. 

Капитан Белоконь башчылыкъ 
этген гаубица батарея, кече къа-
рангысы бла  келип, ара шахардан  
узакъ болмай,  Волоколамск  таш  
жолну  жанында  тохтады. Юшю-
тюпмю къояды  дерча  сууукъду. 
Жер терен бузлагъанды. Окопла  
къазмай  а  амал  жокъ. Топну  
мараучусу Геляхланы Исхакъ  
былай эсгере эди: «Ылытхынла 
бла къазгъан эдик окопланы. То-
пуракъ  асыры  къатыдан, темирни  
ташха ургъандан  башха  тюйюл 
эди.  Эрттенлигинде, топланы 
орнатып, хазыр болдукъ. Гаубица-
ла  узакъгъа  атыучу топладыла. 
Былайда  уа   танкланы  мараучу  
гитче  калибрлени хайырланыргъа 
тюшгенди.  Фашист танкла  уллу 
жолну  жаны бла  келгендиле. 
Комбат  Белоконь жигит адам 
эди. Къурч машинала  иги жуу-
укълашхынчы, атаргъа  буйрукъ 
бермей турду. Топну   прицелине  
къапланып, алда  келген танкны  
илишаннга тутханма. 

Командирни: «Батарея, тюзюн-
лей  марап,  фашист танклагъа  от 
ачыгъыз!»- деп  къычыргъаны  топ  
тауушлагъа  тумаланды. Бир нен-
ча  машинаны  къара  тютюнлери 
чыкъды. Атышыу  кёпге   бармады. 
Фашист  танкла  артха  бурулдула. 
Алай  ала жангыдан  чабыуул  
этмей  къоймазлыкъларын биле 
эдик да,  топланы  жерлеп, хазыр  
болгъанлай турдукъ...»

Сталинград сермеш Уллу Ата 
журт урушну  тарыхына  совет 

халкъны эм аны  Сауутланнган 
кючлерини  ёмюрледе унутулмаз-
лыкъ  хорламларыча киргенди. 
Германлы  аскерле  Волгадан ёт-
селе, къыралыбыз Краснодар эм 
Ставрополь крайла бериучю мир-
зеуден къуру  къалып, душманнга  
Грозныйни  эм Бакуну  нефтине 
жол  ачыллыкъ эди.  Къысхасы,  
белгили  совет  аскер  башчыла  
Волганы  жагъаларында  баргъан  
кюйсюз къаты  къазауатны  Кав-
каз  ючюн сермешге санагъан-
дыла. Ол кюнледе Сталинградда  
«Красный Октябрь» эм  «Трактор» 
заводланы  тийрелерин къору-
улагъан къызыл аскерчилени  
къауумларында  бизни жерлеш-
лерибиз да болгъандыла. Артил-

леристле  Къудайланы Шамшудин 
бла Ахшаякъланы  Биязулкъа 
биринчи  аскер  саугъаларын 
–«За отвагу» майдалларын- анда 
алгъандыла. Аланы   батареялары  
орналгъан  жерден  фашист  танк-
ла  ёталмагъандыла.

Тамата лейтенант Жираслан 
Эфендиевни  артвзводу Ши-

мал Кавказ ючюн сермешде 11 
фашист  танкны , душманны  эки 
артиллерия эм юч миномёт батаре-
яларын, окъ-топ жюкленнген алты  
автомашинасын,дотларын бла 
дзотларын жокъ  этгенди  эм кёп  
жаяу аскерчисин да  къыргъанды. 
Аушигерчи  жаш  ол  жигитлиги  
ючюн Къызыл Байракъны  ордени  
бла  белгиленнгенди.

Волганы  боюнунда  фельдмар-
шал Паулюсну айырмалы 6-чы  
армиясы къуршоугъа  алынып  
ууатылгъаны  сау  дуниягъа  да 
белгилиди. Ол  хорламгъа артил-
леристле  тийишли юлюшлерин 
къошхандыла. 1942 жылда  19-чу  
ноябрьни  эрттенлигинде  мингле  
бла  топла  эм миномётла  гитлерчи-
лени  къорууланыу  ызларына  кюч-
лю  от ачхандыла.  Бир сагъат  бла   
20  минутну  ичинде  топ  окъла   эм  
минала  немислилени  окопларын  
тюп-баш этгендиле. Ол сермешге  
Къабарты-Малкъардан кёпле къа-
тышхандыла, ол санда  миномёт 
батареяны  командири, гвардияны  
капитаны  Бёзюланы  Ахмат бла  
батальонный комиссар, гвардияны  
майору Гурген Петросян да.

Курск дуга - Экинчи  дуния уруш-
да  бек уллу сермешледен бири  

болгъан жерди. Эки  жанындан да  
1943 жылда  12-чи  июльда 1200 
танк Белгород областьда Прохоров-
ка элни къатында тюбешгендиле. 
Танкланы  атыучу 76-миллиметрлик 
топ расчётланы командирлери, 
сержантла Къудайланы  Шамшу-
дин, Уяналаны Алим, мараучу Ана-
халаны  Бекболат, дагъыда  башха  
таулу  жашла  фашист  «тигрле» 
бла  жигитлеча сермешгендиле. 
Алим  бла Бекболат, 19-жыллыкъ 
жашла, ол жаханим  отундан, 
жетген кишилеча, къоркъакълыкъ 
этмей, абызырамай, намыслары-
сыйлары бла   чыкъгъанларын энчи  
белгилерге  сюеме. Анда уа  акъыл-
дан шашханла да  болгъандыла...

Днепрни  боюнунда  нальчикчи  
жаш  лейтенант Сергей Стеблин-
скийни  артбатареясы 1943 жылда  
сентябрьни  ахыр  кюнлеринде  жаяу  
аскерчилерибизге  гитлерчилени  
онеки  атакаларын  артха ыхты-
рыргъа  болушханды. Ары дери уа 
Стеблинскийни  батареясы Дон сууну  
жагъасында  жети   фашист  танкны  
жокъ этгенди эм юч  жюзге  жууукъ 
гитлерчи  солдатны  бла офицерни  
къыргъанды. 1944 жылда  22-чи  
февральда  анга  Совет Союзну  
Жигити  деген ат  аталгъанды. 

Къыркъ бешинчи  жылда  ян-
варьда  Висла-Одер  операци-

яны  кезиуюнде  тамата  лейтенант  
Хасан  Ивановну артиллеристлери 
Одерни жагъаларында гитлерчи-
лени кёп танкларын бла  само-
ходкаларын жокъ этгендиле. Ол 
сермешде  комбат ауур  жаралы  
болгъанды. Совет Союзну  Жигити  
Хасан Иванов аскерден  бир  буту  
бла  къайтхан эди.

...Совет аскерле, алгъа  бара, 
Венгрияны  жерине  жетдиле.

 Балатон кёлню тийресине, фа-
шист командование,  совет  аскер-
лени тыяр  мурат бла, уллу кюч  
жыйышдыргъан эдиле. Ол санда  
айырмалы  6-чы  танк  армияны, 
СС танк  биригиулени  эм башха  
аскер  бёлюмлени. 1945 жылда  
мартда, Балатон операция баш-
ланып, немислиле къаты  ууатыл-
гъандыла. Бизни  жерлешлерибиз 
ол сермешледе да  хомухлукъ 
этмегендиле. Подполковник Бё-
зюланы Якуб башчылыкъ  этген  
артдивизион бир талай фашист 
танкны  жандыргъанды, темир 
сыныкъла  чачдырыучу топ окъла 
бла атып, душманны  кёп  жаяу  
аскерчисин  къыргъанды.

Керменланы Хангерий къул-
лукъ этген  гвардиячы  зенит 
полкну батареяларын Балатонн-
га келтиргенлеринде, алайда  
тёгерек  шош эди. Немислиле 
маскировка этерге уста эдиле. 
Болсада дивизионну  командири 
самолётланы  атыучу зениткаланы  
танкланы  тюзюнлей  марарча 
орнатыргъа буйрукъ бергенди. Ол 
жангылмагъан  эди.

-Билмей  тургъанлай,-деп  ха-
пар  айтхан эди манга  Хангерий,- 
къайдан   чыкъгъанларын  да   
эслемедик, кёп танкла  юсюбюзге 
айландыла. Алай биз хазыр эдик 
да,  кючлю от ачдыкъ. Сермеш бар-
гъан  ёзенни къара тютюн басды. 
Зениткала бек тюз ура  эдиле  жер-
де  илишанланы.  Биз танкла бла 
биринчи  кере тюбешмей эдик да, 
биле эдик  аланы  къалайларындан  
урургъа  кереклисин. Гусеница-
лары  юзюлюп, къабыргъалары 
тешилип, онла бла  фашист  танкла  
жана  эдиле аллыбызда...

Артдивизионну командири  
Бёзюланы Якуб Къызыл Бай-

ракъны  ордени  бла  эки  кере эм 
кёп майдал бла  саугъаланнганын 
белгилерге тийишлиди. Керменла-
ны Хангерийни  кёкюрегинде эки 
«За отвагу» майдал жылтырай 
эдиле.

Мен бу статьяда атларын сагъ-
ыннган жигитледен бюгюн жа-
ланда  бири  сауду - Бекболат. Ол 
узакъ ёмюрлю болсун, ёлгенле 
жаннетде жатсынла! Ала, Алтын 
Жулдузлары болмагъан эсе да, 
жигитле эдиле!

КЪУЛБАЙ улу Алий.

Кёпге  созулгъан  даулашладан  
сора, кесин къоруулай адамны   
ёлтюргенин неда жаралы этгенин 
жууапха къалай тартыргъа  бол-
лугъун сюзюп, аны Къырал Ду-
маны  къарамына  бергендиле. 
Единороссла  эм  ОНФ-ны члени  
Алексей Журавлёв аны  юсюнден  
законопроектни  хазырлагъандыла, 
анда  айтылгъанына кёре, биреу-
ню юйюне не участогуна сормай 
кирген бузукъчулагъа  къажау  не 
тюрлю сауутну да  хайырланыргъа, 
ёлтюрюрге  окъуна да,  эркинлик  
берирге  керекди.

-Жюрютюлюне  тургъан  за-
конодательствода  айтылгъанына 
кёре, мени  юйюме кирген  адам-
ны   къолунда  кероху  болса да, 
ол  манга къоркъуулумуду, огъесе 
тюйюлмюдю деп,  сагъыш этерге  
керекме. Европалы мардалагъа  
жууукълашыргъа  керекди. Адам 
юйге   сормай кирген эсе, анга  
къажау  не тюрлю сауутну  да   хай-
ырланыргъа боллукъду, ол кесин  
къоруулагъаннга саналлыкъды. 
Шёндю уа  бизде иеликде  болгъан  
ырысхыны къоруулау деген зат  ар-
таллыда  жокъду.

Кесин къоруулауну юсюнден  
вопросха шёндюгю  кодексни  37 
–чи статьясына  кёре  къаралады. 
Анда  айтылгъанына кёре, адамны  
жашаууна  керти   къоркъуу тюшген 
эсе,  чабыууллукъ этгеннге  заран  
тюшюрген терсленирик тюйюлдю. 
Болсада  сюдде   кёргюзтюрге  ке-
рекди чабыууллукъ этгеннге  заран  
бош  тюшюрмегенин, жаланда  
«къорууланыуну   чеклеринде» за-
ран  тюшюргенин.

Жашауда  уа, сюдле  сюйселе-
сюймеселе да,  къорууланыргъа  
тюшген адамланы  олтуртадыла 
анда-санда  тутмакъгъа. Августда 
Бийскеде   сюд  пауэрлифтинг 
жаны бла  Россейни  чемпиону  Та-
тьяна  Андрееваны  жети  жылгъа  
тутмакъгъа олтуртхан эди, адамны   
саулугъуна   уллу заран салгъанды, 
ахырында  аны хатасындан  ол 
адам  ёлюп  кетгени ючюн. Андре-
еваны  айтханына кёре, ол анга  
артыкълыкъ  этерге кюрешген эди. 
Терслегенле  тиширыуну  этинде   

сермешген-тюйюшген шартланы   
тапмагъан эдиле, алай бла судья 
къызны   тутмакъгъа  олтуртхан эди. 
Кертиди, судьяла жууапха жумушакъ 
халда да тартыучудула. Сёз ючюн, 
Омскде бир тиширыугъа, анга балта  
бла  чапханны ёлтюргени ючюн, бир 
жылны  тюзетиу  ишледе  урунурукъ-
са деп,  сюд этген эдиле.

Къобанда да, энчи къонакъ  юйню 
иеси таякъла, бичакъла эм ушкокла 
бла  сауутланнган бандитледен 
юйюрюн эм   къонакъларын къору-
улагъанда, бандитледен бири ауур 
жаралы болгъан эди,  аны ючюн  
биле тургъанлай  этгенсе  алай деп, 
аны да  бир жылгъа тутмакъгъа  
олтуртхан эдиле.

Аллай  болумланы кетерирге  бек 
къаты  кюрешедиле политикле. 
Бийик   сюд инстанциялада  Прави-
тельсвону полномочный келечиси 
Михаил Барщевский озгъан  жылда  
«Мени  юйюм- мени  къаламды» де-
ген оюмну хайырланыргъа  керекди 
деп, аны  Баш сюдню къарамына  
берген эди. Болсада, этген  мураты-
на  жеталмагъанды.

-Мен къатылыкъ жанлыма. Мени  
юйюме эм мени  жериме  сормай 
кирген окъ  ашы болургъа боллугъун 
билсин. Бузукъчу, сюйсе-сюймесе 
да,  иги  биледи  биреуню юйюне, же-
рине  сормай кириу къоркъуулу иши  
болгъанын, -дейди Барщевский.

2012 жылны апрелинде  Къы-
рал  Думаны вице-спикери Игорь 
Лебедев да  кеслерин къоруулауда 
эркинликлеге жангыдан  къараргъа   
керекди деген эди. Болсада  минис-
трлени  кабинети ЛДПР-ны  законо-
проектин къабыл этмегенди. Кесин  
уголовный эркинликни  чеклеринде  
къоруулауну эркинлигини юсюнден  
анга  ушашлы  законопроектни  
сенатор  Евгений  Тарло да  жараш-
дыргъан эди. Ол да  алгъан эди  Баш 
сюдден эм Правительствону  аппа-
ратындан  угъай деген  жууапны.

-Ол тема алгъынчалайды. Адамла  
бузукъчуладан къорууланылмайды-
ла. Десантник  педафилден сабийни  
къоруулай  аны  ёлтюрсе, десантник-
ни  тутмакъгъа олтуртадыла, -дейди 
ол да.

«Единая Россияны» оноучусуну   

биринчи орунбасары  Николай  Бу-
даев а не аз да  ишекли   тюйюлдю 
законну   мардалары  жетишимли  
болгъанларына.

-Бизде кеси кесин  къоруулайды  
деген  затны  энди  иги  ангылай-
дыла. Аны бла байламлы  къошакъ  
закон  неда   марда  керек да   бол-
мазла, эштада,-  дегенди ол.

Адвокатланы «Князев эм пар-
тнёрла» деген Москвачы  колле-
гияларыны  председатели Андрей  
Князев айтханнга кёре, законопро-
ектни  къабыл этмей созадыла, 
«советледен сора замандача   оюм   
этип  тургъанларыны» хатасындан. 
Не бек   кюрешселе да, узакъ бар-
май адамланы  кёз къарамлары, 
оюмлары да тюрленмей къаллыкъ 
тюйюлдюле, дегенди ол.

-Шёндю биз законну къыбыл  
этерге  хазыр окъуна болурбуз. 
Алгъын адамны  жашауу артыкъ 
багъалы болмагъан советлени  
заманына къарап оюм этебиз. 
Шёндю да бардыла жангыдан  
сюзерге эм къараргъа  керек-
ли затла. Сёз ючюн, юйюгюзге  
эсирген къоншугъуз, тиширыуну 
алгъыннгы эри  кирирге  кюреше 
эсе, аны  ёлтюрюрге боллукъмуду? 
Неда  сен  ахча  берип,  болжаллы  
халда   жашаргъа   алып   тургъан 
фатаргъа  къоймай эселе уа?-деп, 
шартла  келтиреди ол жашаудан.

«Мени юйюм - мени къалам» 
деген оюм  АБШ-ны   кёп  штатында  
жашауда бардырылады, граждан-
ла кеслерини ырысхыларын эм 
башха адамланы жашауларын  
къоруулар  ючюн  къаллай   сауут-
ну  да хайырланыргъа эркиндиле. 
Башхача айтсакъ, сормай  законсуз 
юйге сугъулургъа кюрешгенни   
ёлтюрсегиз, сюд, башха  шартла  
излей кюрешмей, сизни тюзге  са-
нарыкъды. Израильде «Дроминни 
закону» деген законну къабыл 
этгендиле. Анда  айтылгъанына 
кёре, чабыууллукъ этгеннге къажау  
тургъанны кесин  къорууларгъа  бек 
керек  болгъан  амалгъа  санаргъа  
керекди.  Аллай  закон  Италияда 
да 2005 жылда  къабыл  этилгенди.

«Известия» газетден.

Немислилени онгларын тюп-баш этгенле

Сормай киргеннге -
тийишли жууап

Киеу нёгерле

Концерт

Озгъан байрым кюн, Къырал концерт зал-
да жаш тёлюню айнытыугъа уллу себеплик 
этген «Эльбрусоид» фонд къурап, Къарачай-
Черкесни халкъ поэти, жырчы Ёзденланы 
Сапарны 60- жыллыгъына аталгъан концерт 
болгъанды. Анда аны жырларын айтханды-
ла, байрамы бла алгъышлагъандыла.

ларында жазып башлагъанды 
юбиляр назмуларын, жырла-
рын да. Къарачайдан келген 
къонакъладан бири айтханлай, 
ары дери «Колхозчуну жыры» 
болгъанды, Ёзден улу уа «Жан-
къозланы» айтдыргъанды.

Концертни Мусукланы Му-
хаммат ачханды. «Жанкъоз-
ланы» айтып, ол кёбюбюзню 
жаш заманыбызгъа къайтара-
ды, сюймеклик кезиуюбюзню 
эсгерте. Бу жырны сёзлери 
авторну ёз жашауундан алынн-
гандыла. Ол бир къызчыкъны 
сюйюп, анга берген жанкъоз-
ланы теплеп кетгенинден сора 
жазылгъанды. Къараучу, хар 
замандача, бу жол да, анга жа-
рыкъ тюбегенди. Дагъыда аз 
жыры жокъду Ёзден улуну Мал-
къарны, Къарачайны да белги-
ли жырчыларыбыз бюгюн да 
айтхан. Сёзсюз, аладан бири 
«Хурзукду». Аны уа сахнадан 
Гергъокъаланы Халимат эшит-
диргенди. «Кечеле кетелле» 
деген да аны лирикадан толу 
чыгъармаларындан бириди. 

тёреди. Ёзден улуну байрамы-
на да келгендиле нёгерлери. 
Жырчы онбеш жылдан бери 
Тырныуузда жашагъаны себеп-
ли, Элбрус райондан къонакъла 
аслам эдиле. Администрацияны 
атындан, Ёзденланы Хасан бла 
Малкъарланы Хасан алгъыш-
лап, телевизор саугъа этген-
диле Сапаргъа. Композитор, 
продюсер, музыка редактор 
Этчеланы Музафар, Ёзден улу 
бизни эстра даны айныууна 
салгъан уллу къыйынын бел-
гилеп, Отарланы Омарны аты 
бла диплом бергенди. Сапар 
спорт бла да кюрешип келеди, 
«спортну устасы» деген атха 
да тийишли болгъанды. Алай-
лыгъын белгилеп, Эверестни 
башына эки кере да ёрлеген 
Ёлмезланы Абдул – Халимге да 
бергендиле сёз. Ол жырчы бла 
эрттеден бери таныш болгъа-
нын, аны къарындашыча кёр-
генин билдиргенди. Биргесине 
Минги таугъа чыгъып, Хурзукга 
къараргъа да чакъыргъанды. 
Бир талай жыл мындан алгъа 

Ёзденланы тукъумлары Элбрус-
ха ёрлегенлеринде, аланы ары 
Ёлмез улу элтгенди. Сапарны 
Къарачайдан келген тукъум 
къарындашлары Исса, Аубекир, 
Таусолтан, аны да эсгерип, жый-
ылыуда аны башында алыннган 
суратны юбиляргъа тутдур-
гъандыла. Анга «Признание» 
деген лентаны да кийдирип, 
«Кавказ» орденни да кёкюреги-
не такъгъандыла, Къарачайда 
аны ажир сакълагъанын да 
билдиргендиле. Жырчыны ту-
угъан журтундан жаш артистле 
да келген эдиле. Байчораланы 
Шамил бла Батчаланы Казбек.

Ёзден улу газетде да бир ке-
сек ишлегенди. Аны себепли 
КъМР-ни журна листлерини 
атындан Шауа ланы Разият 
алгъышлагъанды. Тетууланы 
Хадис бла Къулийланы Малик 
да анга мындан ары да уллу 
жетишимле тежегендиле. Ол 
алгъышлаулагъа Биттирла-
ны Тамара да къошулгъанды. 
Тюркден келген телеграмманы, 
юбилярны Москвада устазы Лев 

Ошанин сохтасыны юсюнден 
жазгъан ариу, махтау сёзлени 
да окъугъандыла. Дагъыда 
болгъандыла Сапарны жю-
реклеринден къаты алгъыш-
лагъанла, аны жырларын не 
заманда да сакълагъанларын 
айтханла да. 

Бу байрамгъа келмей къа-
лалмагъанын тырныауузчу 
жаш, бусагъатда Москвада 
жашагъан Руслан Хасаитов да 
билдиргенди. Сёзсюз, ингирге 
Аппайланы Ислам да къууат 
бергенди. Къараучу, юбилярны 
сакълап туруп, ол ахырында 
чыкъгъанында, анга жарыкъ 
къарсла бла тюбегенди. Ол, 
биз сюйгенча, жырларын аллай 
бир айтмаса да, эрттеден бери 
сахнагъа чыкъмай тургъан 
фахмулу жырчыны, назмучуну 
зал узакъгъа созулгъан къарс-
ла бла ашыргъанды.  

САРАККУЛАНЫ Асият.
СУРАТДА: Сапар (онг жанын-

да) Таукенланы Салим эм Му-
сукланы Мухаммат бла.

Ингирде белгиленнгенича, 
Сапарны жырлары бла бир 
ненча тёлю ёсгенди. Аны ги-
тарада сокъгъанын кёрюп, 
анга ушаргъа кюрешип да аз 
жаш алмагъанды къолуна ол 
музыка инструментни. Бизни 
аллыбызда олтургъан тёрт – 
бешжыллыкъ жашчыкъ ана-
сындан: «Манга уа къачан ал-
лыкъса гитара?» -деп соргъан 
эди. Баям, аллай такъыйкъала 
ючюн да къурала болурла был-
лай ингирле. 

Озгъан ёмюрню 80-чи жыл-

Жаш жырчы Таукенланы Салим 
аны гитара бла жырлагъанында, 
залдагъыланы кёллери бютюн-
да кётюрюлгенди.

Энчи белгилерге керекди, 
ол ингирде Сапарны сюйген 
музыка инструменти - гитара – 
сахнагъа кёп кере чыкъгъанды. 
Музыкант эм устаз Иттийланы 
Алий да кёргюзтгенди анда 
усталыгъын. Гитара, биринден 
бирине ёте, концертни белгиси-
не окъуна айланнганды. 

Юбилярны тукъуму, тенглери, 
коллегалары алгъышлагъан да 

Аны жырлары кёплени жашлыкъ Аны жырлары кёплени жашлыкъ 
кезиулерине къайтарадылакезиулерине къайтарадыла

Адет-тёре

Киеу нёгерле

Адам улуну жашауунда жан-
гы юйюрлени  къуралы-

уларындан уллу къууанч, жа-
рыкълыкъ, огъурлу иш барды  
деп  айталмайма. Хар ата, ана  
балалары акъылбалыкъ болуп, 
жангы юйюр къурарларын бе-
шикде  жатхан  кезиулеринден 
башлап кюсейдиле, битеу  иги 
тилеклерин, къууумларын ол 
затха  жоралайдыла. Нек де-
сегиз, ол жашауну жоругъуду, 
мурдоруду, тохтап къалмай, 
тёлюден тёлюге кёче барыуу-
ду, тукъум-жукъ болууду.

ни  ишлери  аны кишилигине, 
сёзюне, къылыгъына, адебине,  
къураучу хунерине кёреди. Мен 
бу жумушда  аллай  башчыны 
жаланда  бир кере  кёргенме. 
Ол да  Гирхожанда  Малкъар-
ланы Жюнюсню жашы  Илияс 
эди.

Ол тау  адетлени, тёрелени  
ичинде  ёсген  къолайлы   киши   
болгъанды. Аны  айтхан сёзю-
не  тынгыламай   къояргъа, ол 
этген оноугъа сыйынмай къа-
лыргъа  киеу нёгерлени  бири-
ни да  къолундан келмегенди. 

толтуруп, аракъы   ичиредиле. 
Андан сора айтыр сёзюн да, 
этер ишин да  унутду да  къойду. 
Алай бла аны жайыкъдыргъын-
чыгъа иги  кесек заман озду. 
Киеу нёгерле да  чамландыла, 
къызны  юйюндегиле да ишни 
тап къуралмагъанына онгсун-
мадыла, мудах болдула.

Алайды да, жыйын болуп, 
бир элден башхасына барып, 
намыс, адет, тёре кёргюзтюп, 
келин алып  келген, сёз бла  
айтып къойгъанча, тынч тюйюл-
дю. Аны  адети бла этерге  хар 

З А   М  А  Н

Спартакиада

21-чи декабрьде Тюркде 
Эскишехир шахарда тюрк 
маданиятны юсюнден ин-
формацияны халкъланы ара-
ларында жайыу, миллетле 
араларында къарындаш бай-
ламлыкъланы тохташдырыу 
мурат бла «Turkvizyon - 2013» 
атлы жыр конкурс боллукъду.  

Аны регион кезиуюн къа-
рачай-малкъар жаш тёлюню 
айнытыугъа болушлукъ этиу 
«Эльбрусоид» фонд 30-чу 
ноябрьде 14 сагъатда башла-
рыкъды. Анга 18-35 жыллары 
толгъанла къатышаллыкъ-
дыла. Конкурсантла къара-
чай-малкъар тилде алыкъа 
бир жерде да эшитилмеген 
жырны жырларгъа керекди-
ле. Ол халкъ жыр эсе, аны 
шёндюгюлю халда хазырлар-
гъа тийишлиди. Автору бар 
эсе, жаланда андан эркинлик 
алып, алай жырларгъа жара-
рыкъды. 

Эришиуню юсюнден толу 
информацияны фондда 
алыргъа боллукъду.  Аны 
адреси: Нальчик шахар, Ахо-
хов атлы орам, 92. Телефону: 
8 (8662) 77-59-12.    

Элбрус районну Сабийлени 

эм жаш тёлюню чыгъармачы-

лыкъларын айнытыу арасында 

спартакиаданы чеклеринде 

окъуучуланы араларында шах-

матладан эришиуле бардырыл-

гъандыла. 

Турнирде жашлада биринчи 

Санкт-Петербургда каратеден 

«Невский факел» атлы турнир 

бардырылгъанды. Анда Элбрус 

районну олимпиада резервли 

сабий-жаш тёлю спорт школун-

да жарау этген къарындашла 

Тебулары Мырза-Бек бла Тау-

Бек жетишимли болгъандыла. 

Сайлаугъа кёре, эки къарын-

даш бир эришген бёлюмге кир-

гендиле, ол себепден алагъа, 

Россейни МВД-сыны Нальчикде 
управлениясыны следовательле-
ри Ч. деген биреуню уголовный 
ишине къарап бошагъандыла. Ол 
РФ-ни Уголовный кодексини 162-
чи статьясыны 2-чи кесегине  кёре 
терсленнгенди.

Тинтиу ишлени кезиуюнде ачыкъ-
ланнганына кёре, гражданин Ч. 
Нальчикде 2-чи Таманская Диви-
зия орамда интернет-клубха  кирип, 
аны администраторун  тюйюп, 
къоркъутуп, саулугъуна хата салып, 
50000 сомун, сотовый телефонун, 
бууун сагъатын алып кетгенди. 
Алай бла К.-гъа 51750 сом заран 
тюшюргенди.

Эндиге дери да Ч. талауурлукъ 
ишлери бла бир ненча кере уголов-
ный жууапха тартыла тургъанды. Бу 
жол да этген аманлыкъ иши ючюн 
тутмакълыкъ сынарыкъды.

Ол алайды. Болсада талауур-
лукъ, уручулукъ, тонау дегенча 
аманлыкъ ишлени жолларын ке-
сер, террорлукъгъа, экстремизмге  

Элбрус районну школчуларыЭлбрус районну школчулары
шахматлада шахматлада   усталыкъларын кёргюзтгендилеусталыкъларын кёргюзтгендиле

жерге Джаппуланы Ха д жи-

Омар чыкъгъанды.  Экинчи 

жерни, очколаны бирча алып, 

Датчиланы Радмин, Догучала-

ны Азамат бла Ностуланы Махти 

юлешгендиле. Къызлада бирин-

чи битеу оюнларын хорлам бла 

бошагъан Диналаны Фатима 

болгъанды. Экинчи жерни – Ай-

ыуланы Джамиля, ючюнчюню 

уа Юлия Кумахова алгъандыла.

Анатолий ТАЛАЕВ.
Сурат авторнуду.

СУРАТДА: хорлагъан жаш-
ланы къаууму.  

Карате

Къарындашланы  - кезиулю хорламлары
финалгъа чыгъар ючюн, бир 

бири бла тюбеширге тюшгенди. 

Мырза-Бек 67 килограмм ауур-

лукъда экинчи жерни алгъанды, 

абсолютный ауурлукъ катего-

рияда уа биринчи болгъанды. 

Тау-Бек кесини ауурлугъунда 

- 75 килограмм  - хорлагъанды, 

алай абсолютный категорияда 

уа ючюнчю жерге чыкъгъан-

ды. Къарындашла бусагъатда 

Санкт-Петербургда окъуйдула. 

Ала экиси да энди жууукъ за-

манда боллукъ «Ара шахарланы 

кубогунда» Санкт-Петербургну 

атындан эриширикдиле. Анга 

бизни республикадан дагъыда 

районну спорт школундан Ру-

стам Нахушев къатышырыкъ-

ды. 
Анатолий ТЕМИРОВ.  

Ата журтлу бюрократлы ведом-
ствола «къагъыт революциягъа» 
кёп  заманны эм  бек къыйналып 
келгендиле. Кеслерини кючле-
рине толу да ышанмай, къагъыт  
паспортланы  кетериуню арт  бол-
жалгъа  сала  баргъандыла. Ахыр 
кере  2025 жылгъа дери.

Озгъан солуу кюнледе уа Феде-
ральная миграция служба бюро-
крат тыйгъычланы чачханды эм  

Байламлыкъла

 САКЪЛЫКЪ

Яникойда быйыл жюз жылы 

толгъан Мырзаланы Муталип  

жашайды. Алгъаракълада анга 

къонакъгъа барама. Нёгерле-

рим а аны жашлары - Азрет 

бла Хусей. Биз  келгенде, ол 

бахчада ишлей тура. Биргеси-

не жашагъан къызы Сафият: 

«Унамай турсакъ да, хар кюн 

сайын, бахчагъа чыгъып, жу-

муш этгенин къоймайды. Кёр-

генле айып да  эте болурла, алай 

биз айтханнга тынгыламайды. 

Сен да бир айтчы. Ким биледи, 

сёзюнге тынгылар эсе уа…»

БИРИНЧИ МАЛКЪАР ХОРБИРИНЧИ МАЛКЪАР ХОР

КОНКУРСКОНКУРС

«Turkvizyon - 2013»  
чакъырады

Атам да тюйюлдю, анам да тюйюлдю,

Къарындашым, эгечим да - угъай.

Битеу жашауумда юлгюдю: 

Багъа бичерик, адамлыгъымы сурай!

Устазым, нёгерим, жашауда билегим

Ауруду: жарсыйма, кюеме...

Зырафды бу кёкден тилегим,

Жундуругъуму къабыргъагъа тюеме.

Терсни юзмелт халы бла тюйюучю:

Сёзю тюз, керти, жумушакъ,

Жютю мюйюшлени тогъай этерге сюйюучю,

Мамырлыкъгъа табыннган, къалай болса да ушакъ.

Алгъаракълада дзюдодан Кемерово областьны 

биринчилиги бардырылгъанды. Анга 1997-1999 

эм 1994-1996 жыллада туугъан эки жюз спорт-

чу къатышхандыла. Аланы араларында бизни 

жерлешибиз Бабугентден Туменланы Мусса да 

болгъанды.

Ол кесини ауурлугъунда (100 кг.) эм кючлю 

дзюдочугъа саналгъанды. Муса финалгъа дери 

юч тюбешиуюн да, болжалдан алгъа, аны бла 

эришгенлеге аз да онг бермегенлей, «иппонла» 

бла бошагъанды. Ахырында «алтынны» да ал-

гъанды. Андан тышында, ол эм иги техникасы 

ючюн да энчи саугъа бла белгиленнгенди. 

Туменланы Мусса «Дзюдо Кузбасса» клубну 

атындан эришеди, аны тренерле Таймураз Басиев 

бла Дамир Гильванов юйретедиле. Ол бюгюнлюк-

де Кемерово областьны къырал университетини 

студентиди.

КЪУЖОНЛАНЫ Фатима. 

Дзюдо

Тёрт тюбешиуюн да 
болжалдан алгъа

Устазым, тенгим, 
жашауда билегим

Электрон паспортлагъа кёчюрлюкдюле

Ал жыллада «Заман» газетни редакциясында ишлеген белгили журна-
лист Гайыланы Махти бусагъатда аурукъсунуп турады. Алай чыгъарма-
чылыкъ ишин къоймайды. Гайы улу бир ненча китапны авторуду. Жуу-
укъ-ахлугъа  не заманда да бек сакъ кёзден къарагъанды. Ол билеклик 
этип тургъан,  эгечинден туугъан Кубадийланы Абдурахман а, анга  атап,  
назму жазгъанды. Газетни редакциясы,  Махтиге саулукъ тежеп, окъуучу-
ларыбызны аны бла шагъырейлендиреди.

Ауругъан ким да этеди…

Бармыды аллайгъа кюллюк?

Хар сёзю къарыуун ала кетеди,

Жокъду дунияда тюзлюк…

Кесине айтыргъа сюеме, 

Газетде окъусун сёзюмю:

- Сенде уллу кишилик кёреме,

Экеуге жетеди тёзюмюнг.

Хорлатма бу аман ауруугъа,

Къууандыр жууукъну-тенгни.

Биягъы къайтырса жазыугъа – 

Унутмагъандыла сени! 

Газет окъуучуну назмусуГазет окъуучуну назмусу

Номерге графикге кёре
 19.00 сагъатда къол салынады.  

20.00 сагъатда къол салыннганды 

Эски сурат

Аны эшитген акъсакъал: «Да 

адам ишлемей къалай турсун. 

Энди манга жюз жыл болду 

деп, бир жумуш да этмей, сыр-

тымдан тюшгенлей,  телевизор-

гъа къарапмы турайым. Аллах-

ны ахшылыгъындан, къолум, 

аягъым тебе, ишден къачарыкъ  

тюйюлме»,- деди тамата.

Къалай-алай  болса да, эки-

биз  отоугъа  кирип, ушакъ эт-

дик. Кёпню кёрген киши жашау 

жолундан  хапар айтды. Респу-

бликада 1939 жылда  биринчи 

малкъар хор къуралып, анда 

жырлагъанын да айтды. Бу 

суратны да ол бергенди. Анда 

ал тизгинде ючеуленден къал-

гъанлары  таулуладыла: онбеш 

къыз, аллай бир да  жаш.

Бу ишни къолгъа алгъан А.М. 

Покровский эди. Баям, ал тиз-

гинде  ортада олтургъан да ол 

болур. Аны эки жанындагъ-

ыла оруслу тиширыуладыла. 

Къалгъанлары, башында айт-

ханыбызча,  таулу къызла бла 

жашладыла.

Жашлада сол жанындан ал-

тынчы Муталипди. Тогъузунчу 

уа - Отарланы Омар.  Аладан 

сора да, мында Гелястанланы 

Ханафий, Къудайланы  Ха-

лимат, Беппайланы Сакинат, 

Улбашланы Шахманий, Бё-

зюланы Магомет, Зайидланы 

Фатимат, Рахайланы Олий, 

Ботталаны Адижан бардыла. 

Къа лгъанларыны атларын 

Муталип эсине тюшюралмады. 

Урушну кезиуюнде кёп жаш,  

аскерге кетип, андан къайт-

магъандыла.

ОСМАНЛАНЫ Хыйса. 

къажау сюелир ючюн, гражданла-
ны эслерине быллай  бир къауум 
затны салыуну тийишли кёребиз.

- кийимигизни, бохчагъызны, 
хуржунугъузну, аллай башха затла-
рыгъызны танымагъан, билмеген 
адамларыгъыз болгъан жерде не 
аз заманнга да къоймагъыз;

- бохчагъызны, документлери-
гизни кийимигизни, сумкагъызны 
тыш хуржунларында жюрютмегиз;

- танымагъан адамларыгъызгъа 
ассыры ышыныучу болмагъыз;

- ингирликде, артыкъда кече, бир 
амал табып, къарангы  орамлагъа 
бармагъыз. Аманлыкъ ишлени 
кёбюсю аллай жерледе этиледиле.

Быллай шартха айырып эс бур-
сагъыз, кёп тюрлю аманлыкъ иш-
лени жолларын кесерге  къолдан 
келликди. Сиз айланнган, жюрюген 
жерледе иеси болмай, бир жерге 
салынып тургъан, ишеклик туудур-
гъан не хуржун, не башха тюрлю 
адыр кёрсегиз, аланы эслемегенча 
этип къоймагъыз. Аллай  затха 

тюбеп къалдыгъыз эсе уа, анга 
кесигиз не жалламагъыз, не тий-
мегиз, тийишли жерлеге сёлеши-
гиз. Аланы специалистле тинтирге 
керекдиле.

Хар адам ол тюрлю шартлагъа 
сакъ болса, право низамны сакъ-
лаучу органлагъа  болушса, къор-
къуусузлукъ кёп кере ышаныулу 
боллукъду. Аны ючюн керек кюн 
быллай телефонлагъа сёлешири-
гизни  эсге салабыз:

РФ-ни МВД-ны Нальчикде управ-
лениясыны дежурный бёлюмю: 
49-46-02, 77-05-74, 74-07-33.

Полицияны Нальчикде 1-чи бё-
люмюню дежурныйини телефон-
лары: 49-40-41, 42-20-28.

Полицияны Нальчикде 2-чи бё-
люмюню дежурныйини телефон-
лары: 49-57-29, 96-33-44, 49-56-99.

«Ышаныулукъну» телефону: 49-
47-34.

Россейни МВД-сыны 
Нальчикде управлениясыны 

пресс-службасы. 

Терслигине жолукъдурулгъанды
РФ-ни Наркоконтролюну 

федеральный службасыны 
КъМР-де Управлениясыны 
председателини къуллугъун 
болжаллы халда толтургъан 
полицияны полковниги О.Х. 
Сокуров адамланы тилекле-
рине кёре ыйыкъ  сайын бараз 
кюнледе 10 сагъат 00 минутдан 
12 сагъат 00 минутха дери 
кезиуде бу адресде приёмгъа 
алады: Нальчик шахар, Ленин 
проспект, 51-чи  номерли юй.

Управленияны приёмный-
ынде ишлегенле эм аны бё-
люмлеринде къуллукъ этгенле 
уа кюн сайын, ишчи кюнню 
саулай (баш кюнден тебиреп 
байрым кюн эрттенликде сагъ-
ат 9-дан ингирде 17 сагъат 
45 минутха дери) тилеклери, 
тарыгъыулары бла келгенлени 
айтханларына тынгылайдыла, 
ала бла ушакъ  этедиле.

Ишчи замандан сора, со-
луу кюнледе, байрамлада 
уа  Управленияны дежурный 
бёлюмюню жууаплы къул-
лукъчусу быллай телефоннга 
сёлешгенлени тилеклерин 
жазып алады: (8662)49-21-77.

ЭСГЕ САЛАБЫЗЭСГЕ САЛАБЫЗ

Тилеклени
толтура

Россей Федерацияны Прези-
дентини Гражданланы эм органи-
зацияланы тилеклерин толтуруу 
жаны бла управлениясы 2013 
жылда 12-чи декабрьде адамла-
ны приёмгъа алыуну битеуроссей 
кюнюн бардырлыкъды. Ол  санда 
видео байламлыкъла бла Юг 
Федеральный округда, Север-
Кавказ Федеральный округда, 
Россей Федерацияны субъектле-
рини административ араларында 
да. Россей Федерацияны Гене-
ральный прокуроруну буйругъуна 
тийишлиликде, аскерде къуллукъ 
этгенлени, аланы юйюрлерини 
членлерин эм башха гражданла-
ны тилеклерине, тарыугъыулары-
на тынгыларгъа, къараргъа Юг 
аскер округну аскер прокурорла-
ры да  къатышырыкъдыла.

Ол кюн аскерде къуллукъ эт-
генле, аланы юйюрлерини адам-
лары Юг аскер округну аскер 

Гражданланы приёмгъа аллыкъдыла
прокурорларына  бу адрес бла 
келирге боллукъдула: (Пушкин 
орамда, 72-чи «а» юй. Теле-
фонлары: 8 (863) 263-04-65, 
282-7-341, 263-04-67),  Дондагъы 
Ростовда гарнизонну аскер про-
куратурасына уа бу адрес бла: 
Соборный тыгъырыкъ, 51-чи 
номерли юй. Телефону 8 (863) 
234-42-66.

Аскерде къуллукъ этгенле, 
аланы ахлулары эм башха граж-
данла законодательство къалай 
толтурулгъаны, аскерде къуллукъ 
этиу не халда болгъаны, къурал-
гъаны  бла байламлы соруулары-
на жууапла  аллыкъдыла. Аланы 
тюзюнлей кеслери барып сорур-
гъа, телефон бла сёлеширге, Ин-
тернет сетьни хайырланыргъа да 
онглары барды. Аны бла бирге уа 
ала аскер управленияны орган-
ларыны оноучу къуллукъчулары-
ны жанындан терс ишле кёрселе, 

аланы юслеринден тарыгъыргъа 
эркиндиле. Аскер прокурорла не 
тюрлю билдириуге, тилекге, та-
рыгъыугъа да  болжалгъа салмай 
къараргъа хазырдыла.

Законодательствогъа бузукъ-
лукъ этилгенини юсюнден хапар 
келгенлей, билдириу болгъанлай,  
прокурорла аны терк окъуна 
эсепге аллыкъдыла, тарыгъыуу, 
тилеги болгъаннга право жаны 
бла тийишли болушлукъ этил-
ликди.

Юг аскер округну аскер проку-
рорларыны Юг эм Север - Кавказ 
Федеральный округланы битеу 
субъектлеринде адреслери бла 
телефонлары шарт кёргюзтюл-
гендиле. Сёз ючюн, Къабарты-
Малкъар Республиканы алсакъ, 
аны индекси 360051, адреси 
уа: Нальчик шахар, Пятигорск 
орам, 11-чи номерли юй. Теле-
фону: (8662) 77-50-71.

Тюрлениуле

биз барыбыз да  иги билген тёрели   
паспортланы 2016 жылны 1-чи 
январындан сора  берлик  тюйюл-
дюле. Аланы  орунуна пластикалы 
удостоверенияла берликдиле 
электрон чиплери бла. Алада уа  
адамгъа керек болгъан инфор-
мация боллукъду, алгъын биз  
ол информацияны алыр ючюн, 
очередьледе кёп сагъат сюелип 
туруучу эдик.

Россейни  связыны эм асламлы 
коммуникацияларыны министри  
Николай Никифоров пластикге 
кёчюуню «электрон правитель-
ствону» чеклеринде бек уллу   
проектге санагъанды. Министрни  
айтханына кёре, ол  электрон ком-
мерцияда, электрон банкингде, 
гитче бизнесде эм битеу интернет-
экономикада уллу атламла бла 
алгъа  барыуду.

